
Известување 
за полагање на стручен испит за проценувач од областа на недвижен имот

Министерството за транспорт и врски ги информира кандидатите кои треба да полагаат стручен испит за за проценувач од областа на недвижен имот, дека испитот е закажан на следниве термини:

· 30 Септември 2022 година – дел од испитот за проверка на теоретското знаење на кандидатите – теоретски дел од 08:30 – 17:30 часот и 

· 20 Октомври 2022 година - дел од испитот за проверка на практичната способност на кандидатите–студија на случај  од 08:30 – 17:30 часот 

Полагањето ќе се одржи во просториите на Испитниот центар, кој се наоѓа на следната локација: Европски универзитет Скопје, (3ти кат), булевар Свети Климент Охридски, Скопје 1000
Се информираат кандидатите кои ќе го полагаат стручниот испит дека:

· За да може да започнат со полагање на стручниот испит задолжително со себе треба да имате лична карта, за увид и утврдување на идентитетот.

· Вкупното траење на времето определено за одговарање на прашањата од првиот дел изнесува 120 минути,  односно од вториот дел од испитот 60 минути.
· Се смета дека стручниот испит го положил оној кандидат кој со точни одговори на прашањата од тестот постигнал најмалку 70% од вкупниот број предвидени позитивни поени.

· Постапката за спроведување на стручен испит се спроведува согласно Законот за процена (Службен весник на РСМ бр 115/10,158/11,185/11,64/12, 188/14,104/2015,153/15,192/15,30/16) 

· На кандидадот за време на полагањето на првиот дел од испитот не му се дозволува користење на закони, закони со коментар и објаснување, мобилен телефон, преносни компјутерски уреди и други технички и информатички средства, претходно подготвени предмети и слично.
· На кандидатот за време на полагање на вториот дел од испитот, му се дозволува користење единствено на закони (без коментари и објаснувања) кои во електронска верзија се наоѓаат на компјутерот на кој кандидатот го полага испитот.

· На кандидатот за време на полагањето на првиот и вториот дел од испитот не му се дозволува да контактира со други кандидати или лица, освен со информатичарот, доколку има технички проблем со компјутерот.

· Ако техничките проблеми со компјутерот бидат отстранети за 5 минути, испитот продолжува, а доколку не бидат отстранети во рок, иситот само за тој кандидат се прекинува и ќе се одржи во рок од најмногу три дена од прекинувањето на испитот.

· Ако има проблеми на повеќе од пет компјутери и ако тие не бидат отстранети во рок од 5 минути, испитот се прекинува за сите кандидати кои го полагаат испитот и ќе се одржи во рок од најмногу три дена од денот на прекинување на испитот.

· Доколку кандидатот при полагање на првиот и вториот дел од испитот постапува спротивно од горенаведените ставови, нема да му се дозволи натамошно полагање на испитот во тој утврден термин и ќе се смета дека не го положил испитот, а истото ќе се констатира во записник за полагање на испит.

· Овластените преставници од кои ќе присуствуваат на полагањето на стручниот испит, за време на полагање на испитот не смеат да се задржуваат подолго од пет секунди во непосредна близина на кандидатот кој го полага испитот, освен во случај на отстранување на технички проблем кога не смеат да се задржат подолго од 5 минути.

· Во случај на спреченост на спроведување на првиот или вториот дел од испитот, поради причини што доведуваат до техничка неможност на функционирање на електронскиот систем, полагањето на испитот се прекинува.

· Доколку причините се отстранат во рок од 60 минути од прекинувањето на испитот, истиот продолжува веднаш по нивното отстранување.

· Доколку причините не се отстранат во рок од 60 минути, испитот се презакажува за друг термин.

Република Северна Македонија 

Министерство за транспорт  и врски



